
Үлкендер жолы – ±лыќ!

AЛATAУ
Ардагері

БҮГІНГІ САННАН ОҚИТЫНДАРЫҢЫЗ:

ЖАБДЫҚТАЛҒАН КАБИНЕТ 
БІЛІМГЕ АПАРАР ЖОЛ

 3-бет

ХАЛЫҚҚА 
ҚЫЗМЕТТЕРІ 
ҚАЛТҚЫСЫЗ

 3-бет

ШЫҒАРМАШЫЛЫҚ ӨНЕРГЕ 
ТАБЫСТЫ ҚАДАМ

 4-бет

Ел тағдырыБiз бiргемiз!

СОВМЕСТНАЯ РАБОТА
На прошлой неделе в Доме культуры города Қонаев руково-

дители ветеранских организаций районов области встретились 
с вновь избранной при совете ветеранов лидерами молодежной 
структуры - «Алатау жастары». Тема мероприятия звучала  так: 
«Пути воспитания у молодежи нового казахстанского патриотиз-
ма. Защита Отечества  - священный долг каждого!».
Модератором был Ерболат Турумбе-

тов, председатель Алматинского област-
ного филиала Республиканского обще-
ственного объединения «Организация 
ветеранов». В президиуме также нахо-
дился Нурсултан Орынбасаров  -  депу-
тат областного маслихата, президент мо-
лодежного дебатного клуба, президент 

спортивного клуба имени Сагадата Нур-
магамбетова.  

В начале встречи Ерболат Сапа-
рович представил аудитории избран-
ных молодежных лидеров. Ими стали: 
Орынбасаров Нурсултан Жумабаевич 
- председатель организации «Алатау 
жастары» Алматинской области, руко-
водитель спортивного клуба имени гене-
рала Сагадата Нурмагамбетова, мастер 
спорта, обладатель «черного пояса» по 
джиу-джитсу; Жапаров Дархан Мəлікұлы 
- заместитель председателя организации 
«Алатау жастары» Алматинской области; 
Валиханов Дамир Канатханұлы - заме-
ститель председателя организации «Ала-
тау жастары Алматинской области; Ұзақ-
бай Дана Ұзақбайқызы - пресс-служба; 
Сүнбеков Бекжан Батырбекұлы - пред-
седатель организации «Алатау жастары» 
Карасайского района;  Нүрпейіс Сымбат- 
заместитель председателя организации 
«Алатау жастары» Балхашского района; 
Сейтқожа Алмас Жомартұлы - предсе-
датель организации «Алатау жастары» 
Кегенского района; Құттығаев Думан 
Хасенұлы - заместитель председателя 
организации «Алатау жастары» Енбек-
шиказахского района;  Досалы Балжан 
- заместитель председателя организации 
«Алатау жастары» Жамбылского райо-
на; Тезекбай Аида - заместитель предсе-
дателя организации «Алатау жастары» 
Талгарского района; Жұмақан Дидар 
Айдарұлы - председатель организации 
«Алатау жастары» города Қонаев; Мур-
тузаева Мунира Эльшадовна - предсе-
датель организации «Алатау жастары» 
Уйгурского района; Орынбасар Мадияр 
Жанбулатұлы - председатель организа-
ции «Алатау жастары» Илийского райо-
на; Ғабиден Данияр Дүйсенұрұлы - пред-
седатель организации «Алатау жастары» 
Райымбекского района. 

В своем выступлении Ерболат Ту-
румбетов обозначил вектор совместной 
работы молодежных и ветеранской ор-
ганизаций. Здесь должен быть целый 
комплекс мероприятий,  включая взаи-
модействие со школьной и студенческой 
молодежью, волонтерскими организаци-
ями, воинскими коллективами, спортив-

ными клубами, этнокультурными цен-
трами и т.д. 

Большую помощь тут могут оказать 
СМИ, как печатные, так и электронные, 
регулярно и оперативно рассказываю-
щие о проделанной работе. 

Во второй части программы был ор-
ганизован выезд в воинскую часть № 
58012, где дислоцируется инженерно-са-
перная бригада, входящая в состав сухо-
путных войск РК. Задачами ИСБ в мир-
ное время является очистка местности от 
взрывоопасных предметов, утилизация 
непригодных и опасных боеприпасов, 
ликвидация последствий ЧС. К слову, 
во время нынешних весенних паводков 
батальон оказал помощь в ликвидации 
последствий стихии в Западном Казах-
стане. А также вместе с местными под-
разделениями МЧС, акиматами и насе-
лением организовал превентивные меры 
по локализации зоны подтоплений. 

Группу ветеранов и молодежи встре-
тили командир воинской части Назаров 
Толеген Жумабаевич и офицерско-сер-
жантский состав. На открытой площад-
ке военные продемонстрировали гостям 
свою технику и снаряжения. Например, 
понтонно-мостовой парк на базе КамАЗа 
для быстрой переправы военной техники 
на противоположный берег. Установлен-
ный 20-тонный мост может пропускать 
технику весом до 20 тонн - до 30 км в 
час, а машины весом до 12 тонн – до 100 
км и выше. 

Перевозной паром на небольших ре-
ках шириной до 500 м, может совершать 
3-4 рейса в час с военными, техникой и 
снаряжением.

Особый интерес у гражданских вы-
звал мобильный робот-сапер, дистан-
ционно управляемый оператором через 
экран планшета. Также были продемон-
стрированы различные виды противопе-

хотных мин, компактные миноискатели 
немецкого производства. Посетители 
обращали внимание на макет со взрыво-
защитным костюмом «Доспехи» россий-
ского производства. Он предназначен 
для защиты оператора,  производящего 
обезвреживание взрывного устройства, 
от поражающих осколков и иных пред-
метов при взрыве. 

Следующиий этап экскурсии - пока-
зательные выступления военнослужа-
щих на плацу с оружием, сборка и раз-
борка автомата АК- 47. 

Наша группа осмотрела казармы, 
где солдаты отдыхают, спят, проводят 
занятия и занимаются спортом. Коман-
дир подразделения с помощью виде-
о-слайдов рассказал об истории воин-
ской части, ее материально-техническом 
оснащении, боевой подготовке и коман-
дировках. К слову, инженерно-саперный 
батальон постоянный участник ежегод-
ных крупномасштабных учений «Ай-
балта», «Отпантау», «Батыл Тойтарыс», 
«Нерушимое братство» и других, не раз 
становясь призером и победителем та-
ких учений. 

Ерболат Турумбетов, председатель 
Алматинского областного филиала Ре-
спубликанского общественного объеди-
нения «Организация ветеранов» вручил 
в казарме благодарственные письма от-
личившимся солдатам, сержантам, офи-
церам и командиру части Т.Ж.Назарову. 
Поблагодарив их за служение Родине, 
демонстрацию обретенных навыков и 
достигнутые результаты, выразил уве-
ренность, что зарождающаяся связь с 
областными организациями «Алатау ар-
дагеры» и «Алатау жастары», в целях во-
енно-патриотического воспитания моло-
дежи будет в будущем еще плодотворней 
и крепче.

Ну и конечно, военные хотели пока-
зать, как сегодня кормят казахстанских 
солдат и сержантов. В солдатской столо-
вой меню было весьма разнообразным: 
гречневая каша,  кружок сливочного 
масла, сырок, колбаса, два вида салата, 
белый хлеб. 

Сладкий чай подавали в металли-
ческих кружках. В тарелке были также 
конфеты и 10 граммов меда в прозрач-
ной упаковке. Ветераны, многие из ко-
торых служили еще в Советской Армии, 
с интересом, отведав солдатскую еду, 
заключили:«Вкусно и сытно!». В заклю-
чении программы пребывания в воин-
ской части, председатель Алматинского 
областного филиала Республиканского 
общественного объединения «Органи-
зация ветеранов»  Ерболат Турумбетов 
выступил перед юными участниками ре-
спубликанского учебно-оздоровительно-
го центра «Балдаурен» в городе Қонаев, 
где отдыхают дети военнослужащих и 
гражданских служащих из воинских ча-
стей и отдаленных гарнизонов со всего 
Казахстана. Они также были в этот день 
на экскурсии в инженерно-сапёрном ба-
тальоне.

Ерболат Сапарович отметил, что 
порядок, дисциплина, выучка солдат, 
ухоженность территории, чистота в ка-
зармах, оснащенность техникой и т.д. 
говорят, что командование части ведет 
правильную воспитательную и учебную 
работу по укреплению боевого духа сол-
дат и сержантов. 

Рамазан ЕЛЕШЕВ.
г. Қонаев 

Зұлмат статистикасы 
мен деректер 

Еліміз  жиырма бірінші ғасырдың 24-
ші жылына аяқ басты. Қазақта «Кешегі 
күніңді білмей, бүгінің мен ертеңіңді білем 
деу қиын» деген сөз бар. Келер күннің жақ-
сылығынан үкілі үмітіміз болса да, бүгін-
гі күн биігінен өткенге көз салып, кешегі 
күнімізге, ата-бабаларымыздың  кешегі 
жүріп өткен «тар жол тайғақ кешулеріне» 
баға бермесек болмайтыны анық. Қалың 
оқырманға ұсынылып отырған осы зерт-
теу жұмыстары осындай ойлардан туын-
даған. 

АЙТУ ДА, 
ЕСТУ ДЕ ҚИЫН! 

ХХ ғасыр басында үш рет болған ашаршылық пен 
қуғын-сүргіннен қазақ халқының 70-80 пайызы жоғалды. На-
зарларыңызға қаламгер Бейсен Ахметұлының ашаршылық ту-
ралы жиған-терген мəліметтерін ұсынамыз. 

Жаныңды қуырып, жүрегіңді паршалайтын естеліктерге 
сəл кейін тоқталамыз. Алдымен «Ашаршылық ақиқаты» кіта-
бының авторы, зерттеуші Сағат Жүсіп, философ Әбдірашит 
Бəкірұлы ағаларымыздың пікірлеріне құлақ тосалық.

Ашаршылық жəне қуғын-сүргінді зерттеушілердің есебі əр 
түрлі, қайшы мəліметтер де бар.

Сағат Жүсіп, Табыл Құлияс қатарлы зерттеушілердің 
есебінше, ХХ ғасырдың басындағы үш ашаршылық кезінде 10-
13 млн қазақтың 3,2 миллионы ғана тірі қалған.

АШАРШЫЛЫҚТА 
ҚЫРЫЛҒАН ҚАЗАҚТЫҢ САНЫ ҚАНША?

Кеңес Одағының ресми деректеріне сенгеннің өзінде, 1930 
жылдың жазынан 1933 жылдың жазына дейін 3 млн 379 500 
қазақ ашаршылықтың құрбаны болған. Мұның бір миллион-
нан астамы көрші елдерге босып кеткендердің қатарына жата-
ды. Бұған 1921-22 жылдардағы аштық құрбандарын қосыңыз. 

Онда 1,7 млн адам шейіт болды. 1937-38 жылдары 110 мыңнан 
аса адам қуғын-сүргінге ұшырады. Солардың 25 мыңнан аста-
мы атылып кете барды.

Қазақ демографы Мақаш Тəтiмовтің деректерінде «ХХ 
ғасырда болған азамат соғысы, қолдан жасалған ашаршылық, 
қуғын-сүргiн кездерiнде, екiншi дүниежүзiлiк соғыста бас-аяғы 
3 миллион 850 мыңға жуық қазақтың қырғынға ұшырағаны» 
айтылады.

Естеріңізге сала кетейік, нəубеттің алды-артындағы санақ 
бойынша нақты деректер жоқ немесе құпия болуы мүмкін. 
Қазіргі айтылып жүрген мəліметтерге əлі де дəлел керек.

 БОЛЬШЕВИКТЕР ҰЙЫМДАСТЫРҒАН «ЖҰТ»
XX ғасырдың басында ашаршылық қазақты үш рет айна-

лып соқты. Алғашқысы 1917-1919 жылдардың аралығында 
болды. Кеңес Одағы құрылуының алды-артындағы соғыс пен 
малының талан-таражға түсуі көшпелі халықтың аштыққа 
ұшырауына себеп болған.

Мысалы, «Наша газета» (1918 жылдан бастап Қазақстанда 
шығарылған газет), 1918 жылғы 13 тамыздағы нөмірінде: «Сыр 
аймағында басталған аштық пен індеттің халықты қырып, қа-
усатып тастағанын сол кездердегі тарихи деректерден көреміз. 
Бір ғана 1918 жылдың өзінде «Түркістан халқының 30 пайызы 
аштықтан қырылған» деп жазыпты.

Екіншісі – 1921-1922 жылдары, Кеңес Одағында болған 
құрғақшылықтан мал қырылып, қазақтар жиі қоныстанған об-
лыстар тағы ашаршылыққа ұрынады. 1921-1922 жылдардағы 
аштық кезiнде өлгендердің саны 1 млн 700 мың адам (ашыққан-
дарға көмек көрсету комиссиясының төрағасы Мұхтар Әуезов-
тің мəліметі бойынша).

(Жалғасы 2-бетте)

ЗАМАНАНЫҢ ЗАРДАБЫ
(Қуғын-сүргін құрбандарының рухына)

Оңай емес, замананың зардабы,
Қандауырдан əрмен бопты қармағы.
Қан қақасатып қарабайыр алашты,
Жан күйзелтер айдаһардай жалмауы.

Қуғын-сүргін құлазытып көңілін,
Шығарыпты-ау, тентіретіп телімін.
Құдайың да құп алмапты қайтейік,
Құлдық ұрар қарақұрым ел үнін.

Қызыл қырғын ұстарадай жаланып,
Кəрі-жасың күнəқар боп саналып.
Таяныш таппай сонда тағдырдан,
Кетіпті ғой ізім-қайым жоғалып.

Ашынғаннан айбаттанып жыр шығар,
Қайрат шіркін, келмеске де құлшынар.
Қозыдайын көгендеумен қоймапты-ау,
Боздақтарды матап берген тыңшылар.

Кесапаттар кездесіпті ең жаман,
Арман қапты алаулаумен жанбаған.
Зиялылар зират болып үйіліп,
Күл боп кеткен, ештеңе де қалмаған.

Аштық нəубет жағаға кеп жармасқан,
Өлекседен қара жерді қан басқан.
Үзім нанға үздіккенді көргенде,
Күн тұтылып, күңіреніпті сонда аспан.

Суалыпты тоқтамы жоқ ағыстар,
Тапталыпты танымы көп намыстар.
Итжеккеннің дəмін татып налумен,
Айдауменен күн кешіпті арыстар.

Тұншығыпты тумай жатып армандар,
Ақиқатты белден басып жалғандар.
Өмірлерін өксік буып, бұлықсып,
Жоқ болыпты Міржақыптар, Мағжандар.

Кейін білдік жүйесіздік лаңын,
Тəуелсіздік танытты ғой тұрағын,
Ақтау алған азаматтар үшін деп,
Жағып жатыр жалпақ жұрты шырағын.

Саясаттың сайқалдығы сан қырлы,
Желтоқсанда желдей тінтіп жаңғырды.
Опат болып оспадырдан ұл-қыздар,
Есіргендер елді есінен тандырды.

Өшпейді екен құрбандардың əруағы,
Халық бүгін қастерлеумен қолдады.
Тағзым етіп, аза тұтып оларға,
Естен кетпес құлыптастар орнады.

Жанымызды жайма шуақ тербетіп,
Келмесін деп жаманшылық елге түк.
Жазықсыздан жапа шеккен жандардың,
Рухына келеміз біз тəубе етіп...

Қанат ТӘКЕБАЕВ,
Алматы облысының Құрметті азаматы.

Қарасай ауданы.

Ел тағдыры

АЙТУ ДА, ЕСТУ ДЕ ҚИЫН! 
(Жалғасы. Басы 1-бетте)

Үшіншісі – 1932-1933 жылдардағы Кеңес 
Үкіметінің қазақ ұлтын жойып жіберу мақсатында 
ұйымдастырған ашаршылығы. Одақ басшысы Ста-
лин бастаған орталық билік Голощёкинді Қазақстанға 
басшылыққа жіберіп «кіші қазан» төңкерісін 
ұйымдастыр ды. Салықшылар халықтың қолындағы 
бар мал мен астықты тартып алды. 1929 жаздағы са-
нақта тіркелген 40 млн-нан астам малдан 1933 жылы 
жазда 4 млн бас қалған. Жеуге тамақ қалмай, ауыр 
апатқа ұшырап, миллиондаған адам өлді жəне босып 
кетті. Үкімет босқан халыққа көмек берудің орнына 
қырылуына жол берді, тіпті емдеуге тиым салды. Қа-
зақ халқының 60-80 пайызы жойылып кетті.

1897-1914 АРАЛЫҒЫНДА ҚАЗАҚТЫҢ САНЫ 
ҚАЛАЙ ӨЗГЕРДІ?

1897 жылы болған бүкілресейлік халық санағы-
ның мəліметі бойынша қазіргі Қазақстан аумағындағы 
халықтың 80 пайызы қазақтар болса, 12 пайызын сла-
вян тектес халықтар құрағанын көрсеткен. 1897-1913 
жылдар аралығында мұндағы халық саны қоныс ау-
дарған орыс, украин, беларусь, татар, ұйғыр, дүнген, 
т.б. шет жұрттықтар есебінен 1,264 млн адамға көбей-
ген. Қазақстан аумағындағы халық санының өсу көр-
сеткіші мынадай: 1897 ж. 4 333 000 адам, 1913 ж. – 5 
597 000 (Уикипедия ашық энциклопедиясынан).

1924 жылы сол кездегі Қазақ КССР-і басшылығы-
ның органы «Еңбекші қазақ» газетінде Әлихан Бө-
кейхан былай деген: «1914 жылы Ресей халқының 
жалпы саны 161 миллион 700 мың еді. Осы кезде 
қазақтар қанша еді? Көкшетау уезінің халқына 1896 
жылдан кейін 1907 жылы жəне одан он жыл өткен соң 
2 рет санақ жүргізілді. Егер осы көрсеткіштерді 
салыстыратын болсақ, қазақтардың өсу қарқы-
ны əлемдік деңгейден жоғары. Егер əрбір 200 
қазаққа орта есеппен 3 адам қосылып тұра-
ды десек, онда 1914 жылы қазақтардың саны 
6 миллион (!) 470 мыңға жеткен». 1917-1926 
жылдары санымыз 10-13 млн-ға жеткені туралы 
мəліметтер де бар.

КСРО мемлекеттік мұрағатында мынадай 
құпия дерек бар. «Из всех тюркских или турец-
ких народов России самым многочисленным 
являются казахи. На территории в два милли-
она триста тысяч кв. верст живет без малого 10 
миллионов казахов». (Архив Октябрьской рево-
люции, фонд № 1318, опись № 1, Ед. Хр. № 56).

Мəскеулік тарихшы В. Кушкин өзінің «Со-
ветизация казахского аула» деген монографи-
ясында бұл жылдары Қазақстанның тек қана 
солтүстік облыстарының өзінде (халқы тығыз 
орналасқан оңтүстігін есептемегенде) қазақтар-
дың саны 9 миллионнан асады деп жазған.

- Мəскеуге барған бетте Ленин кітапхана-
сынан 1926 жылғы санақтың қорытындылары 
жарияланған кітапты тауып оқығанмын. «Ка-
захи – самая крупная тюркоязычная националь-
ность Советского союза – 6 млн 200 тыс чело-
век» деген тұсын көшіріп те алғанмын. Ал 1939 
жылы сол 6 млн-нан астам қазақтан 2 млн адам 
ғана қалған. Мұндай қорлыққа тек қой мінезді жуас 
халық қана шыдай алады. Ал біз жылқы мінезді ха-
лық емес пе едік!? – депті жазушы Олжас Сүлейменов 
2016 жылы 27 мамырда Баянауыл аудандық «Баянтау» 
газетіне берген сұхбатында (№22 (10725)).

1932-1933 ЖЫЛДАРЫ ҚАЗАҚТЫҢ САНЫНДА 
ҚАНДАЙ ӨЗГЕРІС БОЛДЫ?

Қазақ АССР халық шаруашылығы есептеу басқар-
масының əр түрлі жанама есеп-статистикалық құжат-
тарға (салық есебі, мал есебі жəне т.б.), сондай-ақ 
1937 жылғы Бүкілодақтық халық санағының алғашқы 
мəліметтеріне сүйенген ресми дерегі бар. Осы дерек-
тер бойынша Қазақстанның ауыл халқы 1930 жылдың 
1 маусымынан 1933 жылдың 1 маусымына дейін 3 
миллион 379,5 мың адамға кеміп кеткен.

1992 жылы осы мəселені арнайы зерттеген Қа-
зақстан Республика Жоғарғы Кеңесі Төралқасының 
комиссиясы өзінің қорытындысында былай деп жаз-
ды: «Қазақ елі аштықтан жəне соған байланысты ін-
деттерден, сондай-ақ табиғи өлім деңгейінің үнемі 
жоғары болуынан 2 млн 200 мың адамнан, яғни 
барлық халқының 48 процентінен айрылды». Ашар-
шылықтан Қазақстанда қазақтардың үштен бірі ғана 
қалды. Қазақтардың сан жағынан өсуін қатты тежеді. 
Кейіннен асыра сілтеушіліктің шын мəні саяси бүр-
кемеленгенімен бұл ашаршылық – «қызыл қырғын», 
«голощёкиндік геноцид» деген тарихи атқа ие болды 
(Уикипедия ашық энциклопедиясынан алынды).

Тағы бір деректі «Знамя» журналының 1989 
жылғы нөмірінен (176 б.) оқуға болады. Онда 1928 
жылдан бері қарайғы жылдары Кеңес үкіметі қай 
елге, қанша астық сатқанын жазылған. Бұл жағдай 
басқа уақытта емес, қырда қазақ аштықтан қырылып 
жатқанда жасалғаны жаға ұстатарлық. 

1928 жылы бір млн, 1929 жылы 13 млн пұт сатқан, 
30 жылы – 48,3 млн пұт, ал 1931 жылы қазақтар қы-
рылып жатқанда 51,8 млн пұт астық шетке сатқан. 
Онымен қоймай, 1932 жылы 18 миллион пұт астық 
сатылған. Сонда «ең болмағанда бір жылғы сатқан 
астықтың жартысын берсе, сол ашаршылық кезіндегі 
халықты аштан сақтап қалуға болатын еді» деп, автор 
атап көрсетеді.

Мұның бəрі халықты қыру үшін əдейі қолдан жа-
салған геноцид жоспары екені анық еді. 

АЛ КЕҢЕС БИЛІГІНІҢ КӨЗҚАРАСЫ 
ҚАНДАЙ БОЛДЫ?

«Қырғыздар (қазақтар) экономикалық жағынан 
əлсіз болғандықтан, марксистік принцип бойынша 
бəрібір құрып бітеді. Сондықтан да қаржыны, бар-
лық мүмкіншілікті аштықпен күреске шығындаудың 
орнына, революция үшін майдандарды қолдауға жұм-
саған маңызды». (Түркістандағы большевиктер фрак-
циясының жетекшісі И.Тоболиннің 1919 жылғы Түр-

кістан ЦИК-ң мəжілісінде айтқан сөзі. Т.Рысқұловтың 
«Революция жəне Түркістанның жергілікті халқы» 
кітабынан).

ХАЛЫҚ ҚАЙДА БОСТЫ?
Аштыққа ұшыраған халықтың басым бөлігі қы-

рылды. Бір бөлігі көрші елдерге қашып, босты. Мыса-
лы, Шығыс Қазақстан мен Тарбағатай, Жетісу өңірін-
дегі қазақтар Қытайға, Моңғолияға асты. Қызылорда, 
Оңтүстік Қазақстан мен Ақтөбе тұрғындарының бір 
бөлігі Өзбекстанға, Ауғанстанға жəне Иранға ауды. 
Жамбыл облысының халқы қырғызға жетсе, Маңғыс-
тау халқы Түркменстан мен Өзбек жерінде тентіреді.

ОГПУ (1930 жылғы 25 сəуірде лагерьлерді басқа-
ратын ОГПУ құрылып, бір жылдан кейін ГУЛАГ 
ОГПУ атала бастады) деректері бойынша қазақтар 
Батыс Сібір, Орта Поволжье, Қалмақстан, Тəжікстан, 
Солтүстік өлкеге жəне басқа аймақтарға да қоныс ау-
дарған.

БАС ҚЫЛМЫСКЕРЛЕР – КІМДЕР?
Осыншама қырып-жоюды ұйымдастырғандар са-

наулы. Ең алдымен Сталин жəне оның Қазақстанға 
жіберген «кіші қазан» төңкерісін жасап, халықты мақ-
сатты түрде қырғынға ұшыратқан Голощёкин тұр.

Ал 1917-1919, 1920-1922 жылдары да ашаршылық 
пен қуғын-сүргін болғанын еске алсақ, тұтас Кеңестік 
билік қазақтың қырылуын тоқтатуға ешқандай амал 
жасамағанын жəне қырылуға əкелетін саяси-экономи-
калық күрес ұйымдастырғанын көруге болады.

Голощёкин Қазақстанға келісімен «қазақ ауылы 
үшін кіші қазан» ұранын көтерді. Қазақстаннан кеткен 
Голощёкин 1933-37 жылдары КСРО ХКК жанындағы 
бас арбитр болып істеді. 1938 жылы «халық жауы» 

ретінде тұтқындалып, 1941 жылы бір топ əскерилер-
мен бірге атылды. Кейіннен 1961 жылы ақталды.

ҚУҒЫН-СҮРГІН ЕШКІМДІ АЯҒАН ЖОҚ
Орыс империясы кезінде басталған саяси 

қуғын-сүргін қазақ елі тəуелсіздік алған 1991 жылға 
дейін жалғасып келгені белгілі. 1880-1917 жылдар-
дағы орыс патшасының түрлі жазалау жорықтары 
жəне саяси тұлғаларды қуғындау мен құрту Кеңес 
одағы орнасымен дəл сол қалпында жүрді.

1917 жылдан бастап, «халық жаулары», «кері төң-
керісші», «байдың тұқымы», «жапон тыңшысы» сын-
ды түрлі жала жағылған Алаш Орда мүшелері, байлар 
мен билер, жалпы зиялы қауым өкілдері толығымен 
қудаланды немесе жойылды.

Екінші кезекте, сол қуғынға ұшырағандардың ар-
тындағы жесірлері мен ұрпақтары да жазадан құтыл-
мады. Тіптен, ашаршылық дендеп тұрған жылдарда да 
үкіметке өтініш айтқан тұлғалар қылмысқа тартылды.

АШАРШЫЛЫҚ ПЕН 
ТОНАП-ТАЛАУҒА ҚАРСЫ ШЫҚҚАНДАР 

КӨП БОЛҒАН
Ашаршылық жылдары мен талан-таражға, 

қуғын-сүргінге қарсы көтерілгендер өз ішімізде бол-
ды. Мысалы, «Бесеудің хаты». 1932 жылы 4 шілдеде 
қазақ зиялылары БК(б)П Қазақ өлкелік комитетінің 
бірінші хатшысы Ф.И.Голощекинге хат жолдады. 
Хаттың авторлары жазушы Ғабит Мүсірепов (1902-
1985), Қазақ мемлекеттік баспасының меңгерушісі 
Мансұр Ғатаулин (1903-1938), Алматы Комвузының 
басшы қызметкерлері Емберген Алтынбеков (1904-
1954) пен Мұташ Дəулетқалиев (1904-1982), Қазақ 
АКСР Мемлекеттік жоспарлау комиссиясының сектор 
бастығы Қадыр Қуанышев (1906 – өлген жылы бел-
гісіз) қуғынға ұшырады. Хаттың жазылуына Халком 
Кеңесінің төрағасы Ораз Исаев түрткі болған.

Тұрар Рысқұловтың 1933 жылы наурызында Ста-
линге жазған хатын да атауға болады.

Тарих иниститутының дерегінде дəл осындай 
ресми хаттар 1918-1922 жылдары үздіксіз жүрген, 
ашаршылық кезінде де жазылғаны айтылған. «Обра-
щение киргизов к Ленину» (Қазақтардың В.И.Ленин-
ге хаты) деп аталатын хатты, қазақ делегациясы ор-
талыққа қабылдата алмай, Кавказда жүрген Мұстафа 
Шоқайға жеткізген, көп кешікпей, бұл хаттың мəтіні 
«Борьба» газетінде (Тбилиси, 1921 ж.) түсіндірмелер-
мен жарық көрген. Құжатта адамдардың «иттің етін 
жеуге» дейін жеткендігі, оларға ешбір медициналық 
көмектің көрсетілмеуі қазақ қоғамына деген теріс 
көзқарастан туындап отырғаны айтылыпты.

Оның үстіне, жаппай наразылықтар мен қару-
лы көтерілістерді санап тауыса алмайсыз. Әрине, 
қылышынан қан тамған Кеңес билігі оларды аямады. 
Басты, қырды, қудалады.

ҚЫТАЙ ҚАЗАҚТАРЫНДАҒЫ 
ҚУҒАН-СҮРГІН

Қытайда 1929 жылы Зуқа батыр жау қолынан шей-
іт болды. 1930 жылы үш аймақ көтерілісі басталды. 
1936-1937 жылдары алғашқы босқын қазақтар Гима-
лай арқылы Үндістан мен Пəкістанға асты. Осы жол-
мен босқан ел екінші рет 1950 жылы көшті.

Көш барысында соғыс пен суықтан 50 мыңнан 
астам адамнан 18 мың адам ғана Кашемирге тірі 
жетіпті. 

МОҢҒОЛИЯДАҒЫ ҚУҒЫН
Кеңес Одағының құрамында болмаса да ықпалын-

да болып, қатар саясат ұстаған Моңғолия үкіметінде 
де қуғындау болды. Алайда, тым шектен шығып кет-
кен жоқ.

Мысалы, ақын Байыт Қабанұлы атын өзгертіп, 
моңғол ішінде өмір сүрген қазақ туралы жазған. Онда 
25 жасында сотталып кеткен қазақтың қайтадан Ба-
янөлгей аймағына барса қайта ұсталып кетемін деп 
қорқып, атын моңғолшаға өзгертіп, балаларына жете 
алмай өмірден өткені айтылған. Артында бес баласы 
мен жары қалыпты.

Дəл сондай, ел бастаған билер мен молдаларынан 
айырылған Шудабай ауылы да 20-30 жылдай жақын 
туыстарымен араласудан қорқып, Моңғолияның ішкі 
өлкелерінде өмір сүрген. Кейін заман түзелгеннен 
кейін ел ішіне оралыпты.

ҚАЗАҚТЫ ҚЫРҒЫНДАҒАНДАР ӘЛІ 
ҰЛЫҚТАЛЫП КЕЛЕДІ

Сағат Жүсіп: «Большевиктердің, коммунистердің 
зорлық саясатына қарсы шығып, көтеріліс жасаған-
дар аяусыз қырғынға ұшырады. Сана дегеннен шыға-

ды-ау. Сол көтерілісшілерді аяусыз қырғандар соңғы 
малын, соңғы нанын тəркілеп алған ГПУ мен НКВД 
адамдарының аттары Кеңес заманында ғана емес, тəу-
елсіздік алғаннан кейін де «жаңғыртылып» келді. Кө-
шелерді солардың есімдерімен атап, мадақтап, кітап-
тарға жазды.

Бір ғана мысал. 1930 жылғы Сыр бойында болған 
Қызылқұм көтерілісінің басшысы Ақмырза Төсұлыға 
Қызылорда қаласында көше аты беріліп, «Сыр бойы» 
энциклопедиясына (493 бет) енгізілген. Ақмырзаны 
ұстап, тірідей өртеген НКВД қызметкері Аяпов Үбісұл-
танның аты да осы кітапта тұр (123 бет), оған да Қы-
зылорда қаласында көше аты беріліп тақта қойылған. 
Парадокс емес пе? Мұндай мысалдар жеткілікті» дейді.

БІЗ КЕМІ 30 МИЛЛИОН БОЛУҒА ТИІСПІЗ
- Мысалы, осыдан біраз жыл бұрын «қазақ халқы-

ның саны 10 миллионнан асты» деген жаңалықты 
естігенде, бөркімізді аспанға атып, қуандық. Ал де-

мографтардың нақты ғылыми тұжырымдарына сүйен-
сек, бірқалыпты табиғи өсім жағдайында қазақ халқы 
бүгінде 30 миллионнан асуы тиіс екен...-дейді Әбдіра-
шит Бəкірұлы.

Міне, көпшілік осыған атүсті назар аударып жүр. 
«30 миллион» нені білдіреді? Әлемдегі саны жағынан 
бұл көрсеткіштен асқан халықтар мемлекетін құруда 
біз бастан кешіп жатқан көп қиыншылықтарға тап 
болмайды екен.

Мысалы, қазір бізде фобия, қорқыныш бар. Бір 
қытайды көрсек «қытай басып кететін болды» деп үр-
кеміз. Өйткені, кезінде «орыс экспансиясының» зарда-
бын ең қатты тартқан халықтың біріміз.

Ал ірі халықтар тіл-діл тұрғысынан өзгеге 
«жұтылудан» қорықпайды. Ірі халық өкілдері кез кел-
ген өзге мəдениет субъектісін өзіне сіңіріп аларына 
бек сенімді. Олардың бойында жасықтық пен жал-
тақтық, үрку, секемшілдік сияқты жағымсыз қылық 
аз. Керісінше, мемлекетшілдік, өзіне сенімділік, ба-
тылдық қасиеттер қалыптасқан. Ал бізде олар жоқ.

«ҰМЫТАЙЫҚ» ДЕЙТІНДЕР БАР
Сағат Жүсіп былай дейді: -2015 жылы «Ашар-

шылық ақиқаты» жинақ кітабын шығардым. Сексен 
жылдан көп бұрынғы бастан кешкен ғаламат сұра-
пыл зұлмат ашаршылық жайлы халқымыздың басым 
көпшілігі ештеңе білмейді екен. Ал орта жастағылар 
мен жастардың арасында бұл сұрапыл зұлматты ерте-
гі, аңыз деп қабылдайтындар да бар...

Тек кейбіреулері ғана «əжеміз, атамыз айтып оты-
ратын еді, нанның қадірін біліңдер, көрмегеніміз жоқ 
қой деп, əңгімесінің ар жағын жұтып қоятын еді» деп 
пікір айтты. Кітапты оқығандар «əрең оқыдым, өте 
ауыр екен, өте аянышты» деуден аспады.

«Бұл – қолдан жасалған геноцид, бір ұлтты жоюды 
мақсат еткен саяси жоспар» деп, Кеңес үкіметін ай-
ыптаушылар онша көп емес. Болды кезінде, ол заман 
енді келмеске кетті, ұмытсақ ұмытайық деген сыңай-
ды аңғарғандай болдым.

Сол баяғы кеңестік коммунистік жалған ин-
тернационалдықпен уланған сананың кесірінен 
көпшілік «бұл мəселені көтеруге Ресей үкіметі 
қарсы, елімізде тұрып жатқан орыстар бар, ұлта-
ралық наразылықты қоздырмай-ақ қояйық. Енді 
бұл тақырып жайлы айта беріп қажеті жоқ» деген 
сыңай танытады».

МҰНЫ «ГЕНОЦИД» ДЕП ӘЛЕМ 
МОЙЫНДАУЫ КЕРЕК

Сағат ағамыздың айтуынша, бұл үшін жұмы-
стар жүріп жатыр. Бір ұлтты жер бетінен жойып 
жібере жаздаған қырғынды «геноцид» деп мой-
ындамау мүмкін емес. Украина елі сол жылдар-
дағы қолдан жасалған ашаршылықтан қырғынды 
«Голодомор» ретінде əлемге мойындатты.

– Осының бəрін ұмытайық па? Халқы үшін, 
отбасы мен ұрпағын сақтап қалу үшін зор-
лықшылармен күрескен ата-бабаларымызды 
аяусыздықпен қырған жендеттерді мадақтап «ба-
тыр» атағанымыз бұл кісілердің əруақтарын ма-
зақ еткеніміз емес пе? Бізде намыс бар ма, жоқ 
па? Неге еврейлер Холокосты ұмытпайды, оларға 
біреулер «Ұмытыңдар Холокосты!» деп айтып 
көрсінші, не көрер екен! Олар Холокосқа қарсы 
айтылған сөзге жауапкершілік талап ететін заң 

шығарған. Ал біз ұмытайық дейміз. Намыс қайда?
Ашаршылық нəубетін ұмытпаймыз деп қанша 

сайрап жүрсек те, шын мəнінде ұлтымыздың та-
рихындағы бұл қаралы нəубетті ұмытпайтындай еш-
теңе істеген жоқпыз, оны ресми заңмен құжаттаған 
жоқпыз, оны халқымызды жоюға бағытталған қолдан 
жасалған нəубет деп таныған жоқпыз.

Бұл сұмдық зұлмат ашаршылықты кім жасады, 
қалай жасады, бəрі құжаттарда сақталған, орында-
ушылардың да аты-жөндері жазылған. Олардың атын 
атап, жаппай жария ету ғана қалып отыр. Ол биліктің 
қолында...

Ашаршылықты ресми түрде мойындап, тарихи 
бағасын беретін уақыт келді. Қанша күтуге бола-
ды. Ұлтымызға үлкен нəубет əкелген бұл қылмысты 
ешқашан ұмытпауымыз керек жəне ешқашан болдыр-
майық, – дейді Сағат Жүсіп ағамыз.

Баспаға әзірлеген 
СИҚЫМБЕКТІҢ Алтынбайы.

- Біз осындай мейірімді жастарымыз-
дың «Өнегелі ұрпақ» акциясына қатысып, 
ауыл қариясының үйінің алдын тазалап, 
ағаш отырғызып, үлкен бір азаматтық 
іс-шара атқарғандарыңызға аудандық ар-
дагерлер ұйымының атынан үлкен алғы-
сымызды білдіреміз. Сіздерге зор денса-
улық, қажымас қайрат, жұмыстарыңызға 
табыс тілейміз-деді аға ұрпақ өкілдері.

Қазақ халқының ата-бабадан жалғасып 

келе жатқан өнегелі қасиетінің бірі-қари-
ясын құрметтеу. «Қарты бар үйдің қазы-
насы бар» деп бекер айтылмаса керек. 
Қазақ халқы қашан да қариясына ізет пен 
құрмет көрсеткен. Мұндай іс-шаралар ал-
дағы уақыттарда да жалғасын таппақ.

Жайна ӘБІЖАНОВА,
«Ақ көгершін» балабақшасының 

тәрбиешісі.

ҚАРИЯЛАР РИЗА

Мамыр айының алғашқы күндерінің бірінде Райымбек ауылын-
дағы 90 жасқа таяп қалған Арыстан қария және мүгедектігі бар 
Күлпан әженің үйіне «Ақ көгершін» балабақшасының қызметкер-
лері және «Алатау» жастар ұйымының мүшелері ауыл ақсақалда-
рымен бірге ауласын тазартып, ағаш отырғызып, үйлерінің жан-
жағын ретке келтіріп, қолғабыстарын тигізді. Осы шараға риза 
болған қарияларымыз өз баталарын берді. Сонымен қатар, Лемиіс 
ақсақал басқарған Райымбек ауылының ардагерлері балабақша 
ұжымынан келген жастарға өз алғыстарын білдірді.

Кәсiбi – нәсiбi

Тілімізге тиек етіп отырған Бауыржан 
Жиренбаевты арманын алға тартып, іс жүзі-
не асырып жүрген атпал азаматтардың бірі 
деп айтуға əбден болады. Ежелден айтылып 
келе жатқан «талапты ерге нұр жауар» деген 
қанатты сөзді өзіне берік қағида етіп алған 
ол осы жолда жасқа тəн жалынымен, жа-
лығуды білмейтін арынымен, ат жалын тар-
тып мінген кезінен-ақ, елдің көзіне ерте ілін-
ді. Қатарластарынан қалыспау үшін намысы 
мен жігерін жани түсті. Онысына тектіліктің 
отын маздатқан əкесі мен анасының тигізген 
ықпалы орасан зор болғанын ол ешқашан 
ұмытпайды.

Бүгінгі күні 41 жастың қырқасындағы 
Бауыржан Сəкенұлының өткен өмірі өне-
геден тұрарлық. Ол көзі ашық, көкірегі ояу 
кезінде Шымкент қаласындағы Қазақ-Түрік 
университетін экономист мамандығы бой-
ынша үздік бітіріп шығады. Содан алғашқы 
еңбек жолын осы облысқа қарасты, Бəйдібек 
ауданындағы салық комитетінде инспектор-
лықтан бастайды. Біраз уақыттан кейін сон-
дағы «Ақ ниет-Б» жауапкершілігі шектеу-
лі серіктестігінде жемісті еңбек етеді. Бұл 
жұмыстардың қыры мен сырына тереңдеп 
қанығады. Тəжірибе де жинақтайды. Ілгері 

басқан істерімен халықтың назарынан тыс 
қалмайды.

 Кейіндеп Алматы облысының Қарасай 
ауданына қоныс аударған кезінде «Құрылы-
сы жарасқан» құрылыс компаниясында ди-
ректор болып еңбек етеді. Құрылыс жағынан 
қанатын кеңге жайған құрылыс нысанында 
150 адамның жұмыс істеуіне мүмкіндік жа-
сайды. Жұмыстың жүйелі жүруінің арқасын-
да олар құрылыс компаниялары арасында 
облыста алтыншы мəртебелі орынды жеңіп 
алады. Сол уақытта ол Бағанашылдағы 
жетімдер үйіне құрылыс жағынан да, қажет-
ті көмек жағынан да қапысыз қолұшын беріп 
тұрады. Ол еңбегі елеусіз қалмады. Прези-
денттің Алғыс хатын жəне Қазақ хандығы 

ұйымының «Ұлы дала батыры» мен «Ұлы 
дала патриоты» төсбелгілерімен марапат-
талды. Оның бұдан басқа да марапаттары 
жетерлік.

 Міне, ол 2017 жылдың 16 желтоқсанынан 
бастап өзінің жеке кəсіпкерлігімен «Қарағай» 
моншасын ашады. Сонымен қатар «Қара-
сай-Сəулет» ЖШС-ін де қоса алып жүреді. 
Бұл жұмысы жер, тұрғын үй мəселелерімен 
айналысуға қатысты. Оған 1200 шаршы ме-
трді құрайтын монша құрылысын жүргізу 
оңайға соқпайды. Екі қабатты ғимаратты 6 
жылдай уақыт асықпай салады. Осыншама 
жылдардың ішінде барлық жұмыстары өзі 
жоспарлағандай жобаға сай келеді. Алғашқы 
күннен-ақ оның моншасына деген халықтың 
сұранысы əлі күнге дейін көп. Қаскелең қа-
ласының тұрғындарын былай қойғанда, Ал-
маты қаласынан, көршілес Жамбыл, Қарасай 
аудандарының ауылдарынан келіп жатқан 
адамдарда есеп жоқ. Өйткені, моншадағы 
мінсіз қызмет бүгінгі заманауи талаптарға 
толығынан жауап бере алады. 

 Монша демалыссыз жұмыс істейді. Жал-
пы моншаның ерлер мен əйелдер жағы 50 
адамнан қамтиды. Сол сияқты 10 жеке каби-
налар да халықтың еншісінде. Жалпы мон-
шаның бағасы 1000 теңге. Қанша түсемін 
десе де адамның өз еркінде. Халықтың қа-
жетіне сай келетін дүкендері де жұмыс істеп 
тұр. Ашыған көже мен чай түрлері сияқты 
сусындар да баршылық. Қашан болсын мұн-
таздай тазалықты қатаң сақтайды. Халық 
массаж жасату мен шаш алдыру жағынан 
да тарықпайды. Тиісті мамандары бар. Бел-
гіленген тəртіп бойынша монша жыл сайын 
айлап тиянақты жөндеуден өткізіліп тұрады. 
Мұның өзі халықтың сергіп, серпілуіне көп 
пайдасын тигізуде.

Бір атап айтар ерекшелігі, 7 жылдан бері 
тəуелсіздік күніне байланысты бұл моншаға 
халық тегін түсіп келеді. Бұл олар үшін қа-
лыптасқан дəстүрге айналды. Сондай-ақ, 
Бауыржан Жиренбаев басшылығындағы 
монша «Алтын ауылдағы» медреседегі ұс-
таз Самарадин оқытатын 40 баланы ковид 
ауруына дейін тегін түсіріп келген. Осы ме-
дресенің, мешіттің күні бүгінге дейін газы-
ның, светінің ақшасын төлеуге жəне азық-
түлікпен қамтамасыз етуге көмегін көрсетіп 
тұрудан аянып қалған жері жоқ. 

- Су тасқынының салдарынан еліміздің 
алаңдатарлық ауыр жағдайда қалып отыр-
ғаны бізді де жай таптырар емес. Прези-
дентіміз Қасым-Жомарт Тоқаевтың халыққа 
жолдаған Үндеуінен біз де шет қалмадық. 
Ақшалай жəне гуманитарлық жағынан 
көмегімізді көрсеттік, - дейді Бауыржан Сə-
кенұлы. 

Моншадағы жұмыстың өз мəнінде жүруі-
не Бауыржан Жиренбаевтың анасы Кəмила 
Еркебаева мен қарындасы Жансая Жиренба-
еваның атқарып отырған жұмыстары ауқым-
ды. Екеуі осындағы шаруалардың бəріне бас-
көз болып отыр. Осы жерде ортақ мақсатқа 
жұдырықтай жұмылып, халыққа қалтқысыз 
қызмет көрсетіп келе жатқан қазандықты 
жағушы Қанат Амантұрлиев, моншашы-
лар Саламат Оразов, Мақсат Қожахметов, 
Гүлжан Беделбекова, Гүлназат Тұрлыбаева, 
Мəлік Қиышевтардың уақытпен санаспай-
тын еңбектері де атап айтарлық. Мұндағы-
лардың мін таппастай мінсіз қызметтеріне 
қашан да халық риза. Айтар алғыстары да 
көп.

Қанат ТӘКЕБАЕВ,
журналист.

Қарасай ауданы.

ХАЛЫҚҚА ҚЫЗМЕТТЕРІ ҚАЛТҚЫСЫЗ
Қазіргі нарық жағдайын-

да өскелең өмір талабына сай 
оңтайлы өз орандарын тауып, 
кәнігі кәсіптерін өрге сүйреп 
келе жатқан азаматтар қатары 
арамызда аз емес. Олардың ойға 
алған мақсаттары мен мұратта-
рының халықтың қалауынан 
шығып жатқанының өзі қолға 
алған кәсіптеріне шынайы ықы-
ластарымен бетбұрыс жасаған-
дарын көрсетеді. Ондай жайсаң 
жандарға деген халықтың сүй-
іспеншілігі де бөлекше.

ҚР Білім туралы заңында: 
«Білім беру жүйесінің басты 
міндеттерінің бірі – білім беру 
бағдарламаларын меңгеру 
үшін жағдайлар жасау керек» 
деп көрсетілген. Мектепте 
берілетін білімнің ғылыммен 
ұштасатыны-ақиқат. Жаңар-
тылған технология бойынша 
білім алған бүгінгі оқушының 
болашақ ғалым болуы əбден 
мүмкін, ал талапқа сай жаб-
дықталған пəн кабинеттері 
осы мақсатқа өлшеусіз үлесін 
қосары сөзсіз. Осы орайда об-

лыс бойынша «Білім иннова-
ция» халықаралық қоғамдық 
қорының «50 табысты мектеп» 
жобасына Талғар ауданынан 
8 мектеп еніп отыр. Соның 
бірі-Қапиза Әбдіғұлов атын-
дағы № 34 жалпы білім беретін 
орта мектеп – гимназиясы. 
Бұл-ұжым үшін үлкен мəртебе. 
Бүгінгі таңда мектепте жалпы 
27 кабинет бар. Кабинеттерде 

87 компьютер мен 233 ноутбук 
болса, оқушыларға жаңа за-
ман талабына сай пəнді терең 
меңгеруіне үлкен үлесін қоса-
тын 5 интерактивты тақтамен 
қамтамасыз етілген. Осы жоба 
аясында мектебімізде химия, 
физика, биология кабинеттері 

барлық құрылғылармен жəне 
жиҺаздармен жабдықталын-
ды. Пəн кабинеттерінің жаб-
дықталуы оқушылардың пəнді 
терең меңгеруіне үлкен үлесін 
қосуда. Жабдықталған каби-
неттер сабақ барысында қажет 
болатын құрылғылардың бар-
лығымен қамтылған. Айталық, 
зертханалық бөлмелерде био-
логия, физика, химия сабақта-

рына қажетті құрылғылар мен 
зертханалық құралдар бар. Бұл 
кабинеттердің тағы бір ерек-
шелігі, соңғы үлгідегі сенсор-
лық теледидармен қамтылған. 
Оқушылар сабақ барысында 
пəн мұғалімдерімен бірле-
се отырып, түрлі тəжірибелік 
жұмыстар жүргізеді. Физика 
пəнінен оқушылар теориялық 
білімін практикамен ұштасты-
руға жағдай жасалса, биология 
кабинеті зертханалық жұмыс-
тар жүргізуге лайықты, ал хи-
мия кабинеті ережеге сəйкес 
2 бөлмемен жабдықталып, хи-
миялық ыдыстармен, реактив-
термен қамтылған.

Әрине, бұл үш пəннен жаб-
дықталған кабинет аздық етеді. 
Келешекте барлық пəндерден 
заманауи кабинеттердің бар 
болуы келешек ұрпағымыздың 
сауатты да, сапалы білім алуы-
на үлкен үлесін қосары анық. 
Ауыл мектептеріне көңіл бөлу, 
осы мақсатты жүзеге асыру ба-
рысын барша ұстаздар қауымы 
асыға қолдар еді.

Айнұр АҚБАЕВА,
Қ.Әбдіғұлов атындағы №34 
орта мектеп–гимназияның 

кітапханашысы.
Талғар ауданы.

Жабдықталған кабинет – 
бiлiмге апарар жол

Еліміздің алдында 
тұрған басты мәсе-
лелердің бірі – заман 
талабына сай білімді 
ұрпақ қалыптастыру. 
Бұл жолда өркени-
еттің биік шыңына 
шығаратын алғашқы 
баспалдақ мектеп 
екені анық.

Суреттердің сапасы үшін
редакция жауап береді.

Ашық есiк күнi

Жуырда аталған оқу орнының ұй-
ымдастыруымен «Шығармашылық 
өнерге табысты қадам» атты ашық 
есік күні өткізілді. Шараға аудандық 
білім бөлімінің, «Қамқор-2» кəсіпо-
дағы бірлестігінің басшылары, ауыл 
əкімдігінің жауапты қызметкерлері, 
мектеп мұғалімдері, қоғамдық ұйым 
өкілдері қатысты. Көпшілік бас 
қосқан жиынды «Нарынқол ауылы-
ның техникалық шығармашылық 
жəне кəсіби білім беру орталығының» 
директоры Мағауия Уəлібаев ашып, 
«Ашық есік күнінің» мақсатына, ор-
талықтың қысқаша тарихы мен бүгін-
ге дейін атқарып келген жұмысына, 
жеткен жетістігіне тоқталды. Алдағы 
бағыт-бағдарымен таныстырды. 
Шешімін күткен өзекті мəселелерден 
құлағдар етті.

«Нарынқол мектепаралық оқу-өн-
дірістік комбинаты» деген атаумен 
ашылған бұл оқу орны халық депу-
таттары Нарынқол аудандық Советі 
атқару комитетінің 20.05.1986 жылғы 
№ 193 шешіміне сəйкес ашылыпты. 
Содан бергі 2023 жылдың тамыз айы-
на дейін Нарынқол ауылындағы 3 мек-
теп, жəне 6 ауылдағы филиалдарының 
8-11 сынып оқушыларына «Авто ісі, 
В, ВС 1 категориясына», «3-разряд-
ты аспазшы», «3-разрядты тігінші», 
«ЭЕМ операторы» дейтін 4 маман-
дық бойынша бастауыш кəсіптік білім 
беріп келген екен. Осы уақыт ара-
лығында аталған мамандықтарды 639 
оқушы алып шығыпты. 2023-2024 оқу 
жылында Алматы облысы əкімдігінің 
06.12.2022 жылғы №386 қаулысымен 
«Алматы облысы білім басқармасы-
ның Райымбек ауданы бойынша білім 
бөлімі» мемлекеттік мекемесінің 
«Нарынқол ауылының техникалық 
шығармашылық жəне кəсіби бағдар 
беру орталығы» коммуналдық мем-
лекеттік қазыналық кəсіпорны болып 
қайта құрылған. Осыған сəйкес жаңа 
оқу жылында тігін ісі, қолөнер, көр-
кемдік ағаш шебері, суретші, қылқа-
лам шеберлері, аспаз (жас даяшы, жас 
кондитер, жас аспаз), жас шахматшы, 
жас өлкетанушы, жас эколог, авто ісі, 
автомодельдеу, робототехника, ЭЕМ 

операторы үйірмелері бойынша аудан 
көлемінде 7-17 жас аралығында 1820 
оқушыны қамту жоспарланған.

- Шекаралы аймаққа орналасқан 
өңіріміз өз алдына жеке аудан мəр-
тебесіне қайта ие болғалы бері аудан 
тұрғындарының саны артып, жастар 
туған жерлеріне атбасын бұра бастады. 
Мұның өзі мектеп жасындағы оқушы-
лардың көбеюіне де өзіндік игі ықпа-
лын тигізуде. Жастарды тұрақтанды-
ру, оқушылардың бос уақытын тиімді 
пайдалануда шығармашылық орта-
лықтың алатын орны ерекше. Өйт-
кені, жас буынның мектептен кейінгі 
уақыты осы жерден өнер-білім алуға 
жұмсалады. Болашақ мамандығын 
дұрыс таңдай алуына бағыт-бағдар 
беріледі. Тіпті, жасөспірімдер ара-
сындағы қылмыстың алдын алуда да, 
құқықбұзушылыққа жол бермеуде де 

орталықтың үлес салмағы жоғары, 
- дейді орталық директоры Мағауия 
Уəлібаев. 

Тағы бір айтатын жайт, мектеп 
оқушыларының ата-аналары тара-
пынан шығармашылық орталыққа 
деген қызығушылық өте жоғары. 
Орталықпен тығыз байланыс ор-
натып, балаларының оқумен қатар 
өнерді меңгеруіне де ұдайы қолдау 
білдіріп отырады. Ата-аналарының 
келісімімен аудан көлеміндегі мектеп-

терден шығармашылық орталықтан 
қосымша білім алуға 1901 оқушы 
өтініш білдіріп, талап-тілектері қа-
нағаттандырылған. «Көркем эстетика-
лық», «Туризм-өлкетану», «Экологи-
я-биология», «Ғылыми-техникалық», 
«Спорттық» болып бөлінетін 5 бағыт-
та кəсіптік бағдар беретін 12 үйірмеге 
білікті 17 маман, он саусағынан өнер 
тамған шеберлер, 20 мектептен 37 
мұғалім тартылған. Бүгінгі күн тала-
бына лайық жасалған жоба-жоспарлар 
бойынша атқарылған жұмыстар тиісті 
нəтижесін беруде. Кəсіптік бағдар бой-
ынша аудандық, облыстық, республи-
калық байқауларға қатысқан жас өнер 
шеберлері əрдайым жүлделі орындар 
иеленіп, туған жерлерінің абыройын 
көтере білгенін қалай мақтаныш етсе 
де орынды. 

«Ашық есік күнінде» сөз алған 

«Қамқор-2» кəсіподағы қоғамдық 
бірлестігінің төрағасы Ұлықпан Әбек 
шығармашылық орталықтың жұ-
мысынан молынан хабардар екенін 
айтты. 80-жылдардың орта шенінде 
аудандық білім бөліміне басшылық 
жасап тұрған кезеңде өзі тікелей бас-
тама көтеріп, осынау өнер орталығы-
ның ашылуына мұрындық болғанын 
хабардар етті. Интеллектуалды өнерді 
бір жолға, бір ізге салуда техникалық 
базаның əлі де жеткіліксіздігі, зама-

науи техникалардың қажеттігі туралы 
ойын ортаға салды. Солай дегенмен 
де қазір бұл орталық халықтың игілі-
гіне жарап, ұрпақты еңбекке, өнерге, 
ізденімпаздыққа, жаңашылдыққа бау-
луда айрықша маңызға ие болып отыр-
ғанын ыстық ықыласымен жеткізді. 
Аудандық білім бөлімінің əдіскері 
Жұлдыз Табысқызы, О.Жандосов 
атындағы орта мектептің директоры 
Миятжан Сақанұлы, Нарынқол ауылы 
əкімінің орынбасары Алмат Бөктер-
баев ұйымдастырылып отырған шара 
туралы ойларымен бөлісті. 

Ашық есік күні шарасы келесі сəт-
те қолөнер бұйымдарының көрмесіне 
жалғасты. Көпшілік оқушылардың 
қолынан шыққан əртүрлі бұйымдар-
ды, ұлттық салт-дəстүрге сай ою-өр-
некті алаша, сырмақ, құрақ көрпе-
лерді, жастық, төсеніштерді, үй ішіне 
киетін тоқыма шұлықтар мен жеңіл 
аяқ киімдерді, ағаштан, темірден жа-
салған мүсіндерді, шаруашылыққа 
қажетті заттарды, еңбек құралдарын,  
иірілген жіптен тоқылған, тақтай 
бетіне күйдіріп салынған кескіндерді, 
суреттерді тамашалады. Кəсіптік ор-
талықтың ішкі бөлмелеріндегі бес 
бағыт бойынша дəрістер өтетін бөл-
мелерге кіріп, жұмыстың жүргізілу 
тəсілімен танысты. Сурет, қылқалам 
шеберлік бөлмесінде Әлихан Қасен, 
Ерғанат Нұрахмет, Думан Бекен атты 
оқушылар күйдіру əдісімен салып 
жатқан суреттерге назар аударды. Ро-
бототехника бөлмесінде болып, Қай-
сар Нұрболұлы, Бауыржан Болатқан, 
Ержан Жантөре, Айша Ғазиз сияқты 
өнертапқыш оқушылар құрастырған 
шаң соратын, тазалайтын, белгілі 
бір заттардың түр-түсін анықтайтын 
роботтардың жұмысына ден қойды. 
Жас өнертапқыштардың тырнақалды 
туындыларының болашағына сəттілік 
тіледі. Аспаздар бөлмесіндегі қазақы 
дастарханға арналып дайындалған 
ас мəзірінің дəмі мен сапасына қа-
тысты ой-пікірлерін білдіріп, жылы 
лебіздерін арнады. Тігін бөлмесінде-
гі Молдасан Жаңагүл, Сəкен Гүлда-
на, Мөлдір Әбдіхалықова, Гүлзейнеп 
Шалапаева сияқты ісмер оқушылар 
мен жетекшілер тіккен киімдердің 
сəн-үлгілеріне, құрақ құрау əдістері 
мен шеберліктеріне лайықты бағала-
рын берді. Шахмат бөлмесіндегі ой 
спортына беріліп жатқан ойыншы-
ларға жанкүйерлік танытып, бағыт-
бағдар ұсынды. Сөйтіп, кəсіби бағдар 
беріп, мамандыққа баулып жатқан 
өнер орталығының болашағына деген 
сенімдерін нығайтты. Ұстаздардың 
дендеріне саулық, еңбектеріне табыс, 

кəсіби бағдарды дамытып,жетістікке 
жету жолында сəттіліктер тіледі. 

Осы орайда мына бір мəселені айт-
пай кетуге əсте болмас. Ол – орталық 
ғимаратының өте ескі екендігі. 1960 
жылы салынып, басында «Қазақстан-
ның 40 жылдығы атындағы сегіз жыл-
дық мектеп» қызметін атқарған үйдің 
кəсіби орталықтың иелігіне беріл-
генінің өзіне 40 жылға таяу уақыт 
болған екен. Жартысы ағаш, жартысы 
кірпіш ғимарат содан бері ешқандай 
күрделі жөндеу жұмысын көрмеген. 

Әбден тозығы жеткені сонша, қазір 
ешқандай да жөндеуге келмейді. 
Сөйтіп, ішіндегі жанды қозғалысқа 
қауіп төндіріп тұрған жайы бар. Ғи-
мараттың тағдыры жайлы лауазымды 
орындарға талай рет хат жолданға-
нымен тұщымды жауап жоқ. Билік 
басындағылар да, Парламент пала-
тасындағы халық қалаулылары да 
бұл жайдан толық хабардар. Алайда, 
қолғабыс етейік, қамқорлық жасайық 
дейтіндердің қарасы əзірше көрінетін 
емес. Кəсіби бағдар орталығы халық 
үшін, ұлт болашағы ұрпақ үшін қа-
жет. Бүгінгі заман талабына лайық 
екі қабатты сəулетті, техникалық ба-
засы жетілген, заманауи технологи-
ямен толық қамтылған оқу орнында 
кəсіби бағдарламаға сай мамандық 
алатын ұрпақтың болашағы зор, ха-
лық үшін қызмет етудің ең жоғарғы 
үлгісін көрсете алатын азамат болып 
қалыптасуына күмəн туғызу артық. 
Сондықтан жас буынды өнердің озық 
түріне баулитын орталыққа бүгінгі 
уақыт талабын қанағаттаныра алатын 
жаңа ғимарат аса қажет. Ашық есік 
күніне жиналған көпшіліктің көкейіне 
де алаңдаушылық тудырып отырған 
бұл мəселе берік ұялағаны анық.

Жұмабек ТҰРДИЕВ.
Райымбек ауданы. 

ШЫҒАРМАШЫЛЫҚ ӨНЕРГЕ ТАБЫСТЫ ҚАДАМ
Аудан орталығы Нарынқол ауылында жалпы білім беретін мектептерден жөн-жосығы 

бөлек тағы бір оқу орны бар. «Техникалық шығармашылық және кәсіби бағдар беру ор-
талығы» аталатын бұл оқу орнының бүгінгі заман талабын қанағаттандыруға мүмкіндігі 
мол.  Ұрпаққа үйретері көп. Жас өспірімдер мектеп қабырғасындағы орта біліммен қатар 
осы жерден белгілі бір кәсіпті игеріп шығады. Өскелең өнерді бойларына сіңіре отырып, 
ұлттық құндылықтарды ұлықтай білуге машықтанады. Жаңашылдыққа бет бұрып, ой-
лау қабылеті мен ізденісін ғылыми тұрғыда дамытады. Еңбек атты ұлағатты ұғымның 
қадір-қасиетін сезінеді. Қоғамдық өзгерістерге сай болашақ бағдарын айқындауына жол 
ашылады. 

ҰЗАҚБАЙ  
Дана Ұзақбайқызы 

«Алатау жастар» ұйымының 
хатшысы, Іле аудандық  ақпарат-
тық технологиялар жəне  мемле-
кеттік қызметтер мониторингі» 
бөлімінің бас маманы.

Мамыр айының соңғы күндері Алматы облыстық ардагерлер ұйымының ұй-
ымдастыруымен  «Жастарды жаңа қазақстандық патротизм мен  азаматтыққа 
тәрбиелеу жолдары», «Отанды қорғау-абыройлы борыш » атты  жиналыс  өткен 
еді. Бұл жиынға облыс  аудандарындағы ардагерлер ұйымдарының төрағалары 
мен « Алатау жастары»   ұйымының   облыстық басшылары  және аудандардағы  
жаңадан сайланған  жастар жетекшілері қатысты. Жиналысты кіріспе сөзбен 
ашқан Алматы облыстық ардагерлер ұйымының төрағасы Ерболат Сапарұлы 

Тұрымбетов  негізгі  мәселені қарауға көшпес бұрын «Алактау жастары»  ұйымы-
ның облыстық басшыларын және   аудандық жастар ұйымдарының жетекшілерін 
жеке-жеке таныстырып өтті. Осыған орай біз бүгін ең алдымен «Алатау жастары»   
ұйымының Алматы облыстық басшыларын оқырмандарға таныстыруды жөн 
көрдік. Газетіміздің келесі санында аудандық жастар ұйымдарының басшыларын 
таныстыратын боламыз.

ОРЫНБАСАРОВ  
Нұрсұлтан Жұмабайұлы

Алматы облыстық «Алатау жастары» ұйымының төраға-
сы. Алматы облыстық мəслихатының депутаты, Сағадат 
Нұрмағамбетов атындағы «Сағадат Батыр» спорт клубының  
негізін қалаушы,  Бразилиялық джиу-джитсудан қара белбеу 
иегері,  Грэпплингтен Азия чемпионы, аралас  жекпе-жектен 
Алаш прайд халықаралық турнирінің төрт дүркін жеңімпазы.

ВАЛИХАНОВ  
Дамир Қанатханұлы

«Алатау жастар» ұйымы төрағасының орын-
басары. «Алматы облысының білім басқарма-
сы» ММ «Дене тəрбиесі, спорт, алғашқы əскери 
дайындығы жəн қосымша  білім берудің  ғылы-
ми-тəжірибелік орталығы» КММ-ның жетекшісі.

ЖАПАРОВ 
Дархан Мәлікұлы

«Алатау жастары» ұйымы 
төрағасының орынбасары, 
кəсіпкер, «Келешек» жеке 
меншік мектебінің админи-
страторы

Алатау жастары


